
					此页尚未校对




　〈子扵我其何暫來斯㑹運徃即乖父𠔃母𠔃母傷我懐崔與之詩翠壁丹崖𠋣碧穹一壼天地𦘕圖中青〉

　〈鸞有路三山逺玉洞無塵萬境空虚室尚留丹竈冷靈泉直與海波通客逰到此應忘返始覺仙凢逈不〉

　〈同黎仲吉詩昔人鸞鳯巳冲天呉芮遺祠在洞前氣勢徒知凌宇宙干戈無力問神仙謾輕龜玉傳王業〉

　〈空得松杉接洞烟一等辛勤鑿岩穴禹門千古事應傳孫勰詩多病厭凡垢思欲求道真金精古福地中〉

　〈有超世人駕言從之逰洗我千刼塵洞門無扄鎻松竹四時春泉聲散風韻珩珮若有聞九㣲何燿煜百〉

　〈和方氤氲稽首願乞靈縹緲如相親至妙非言説蕭然淸吾神大道本自然一悟不在勤逍遥此岩下當〉

　〈自觀其身曾興宗詩投老篔簹幸卜鄰蝸蝇更不累閑身烟霞巳作仙凢隔洞户蟠桃不計春曾原一詩〉

　〈散策深尋紫翠邉雨餘林宻意蒼然玄崖擁路竒千疊䆳洞扄抽自一天殿古尚存唐歳月地靈疑帶漢〉

　〈風烟斜陽欲趂歸樵路𠋣杖更聽雲外泉連逢龍詩石氣侵人暑自牧城中那似洞中幽吟身逺結三生〉

　〈分神思高尋八極逰塵世斷無閑歲月深山猶可老春秋鞭鸞跨鶴非吾事且作人間道義謀劉用詩我〉

